
Հարգելի պարոն Նիկոյան
Ձեզ ենք ներկայացնում Հայաստանի Հանրապետության կառավարության եզրակա​ցու​թյունը Հա​յաստանի Հանրապետու​թյան Ազգային ժողովի պատգամավորներ Խաչիկ Հարութ​յու​ն​յա​նի, Հեղինե Բիշարյանի և Մարզպետունի Մանուկյանի՝ օրենսդրական նա​խա​​ձեռ​նու​թյան կարգով ներկայացրած «Հողի հարկի արտոնությունների մասին» Հայաստանի Հանրա​պե​տու​թյան օրենքում լրացումներ կատարելու մասին» և «Գույքահարկի մասին» Հայաստանի Հանրա​պե​տու​թյան օրենքում լրացում կատարելու մասին» Հայաստանի Հան​րապետության օրենքների նա​խա​գծերի փաթեթի վերաբերյալ:

Հայաստանի Հանրապետության սահմանամերձ բնակավայրերի գյուղատնտեսական հո​ղե​րի մասով հողի հարկի արտոնություն սահմանելու հարցը քննարկելիս անհրաժեշտ է հաշվի առ​նել, որ «Հողի հարկի արտոնությունների մասին» Հայաստանի Հանրապետության գործող օրենքի 2-րդ հոդվածի 1-ին մասի համաձայն Հայաստանի Հանրապետության սահմանամերձ բնա​կա​վայ​րե​րի մարտական գործողությունների հետևանքով չօգտագործվող հողատարածքները 1994 թվա​կա​նից ազատված են հողի հարկից, որոնց կազմում ընդգրկված են նաև գյուղատնտե​սա​կան նշա​նա​կության հողերը:


Հայաստանի Հանրապետության կառավարության 2002 թվականի փետրվարի 21-ի N163 որոշմամբ հաստատվել է Հայաստանի Հանրապետության՝ մարտական գործողությունների հետևանքով չօգտագործվող հողատարածքներ ունեցող սահմանամերձ բնակավայրերի ցանկը: Այդ ցանկում ընգրկված բնակավայրերի հողի հարկը կազմում է 88274,0 հազ. դրամ (որի զգալի ծա​վալը կազմում է գյուղատնտեսական նշանակության հողերի հարկը), իսկ գույքահարկը՝ 48,116.8 հազ. դրամ: Այդ գումարները կազմում են սահմանամերձ համայնքների բյուջեների եկա​մուտ​ների զգալի մասը՝ հողի հարկի մասով միջինը 37% (առանձին համայնքների համար այդ ցու​ցա​նիշը հասնում է 74%-ի), իսկ գույքահարկի մասով միջինը 20% (առանձին համայնքների համար մինչև 45%): Համայնքներին նշված գումարներից զրկելը կնշանակի ծայրաստիճան նվազեցնել տե​ղա​կան ինքնակառավարման մարմինների կողմից բնակչությանը մատուցվող ծառայությունների առանց այդ էլ ոչ բավարար քանակը: 

Միաժամանակ տեղեկացնում ենք, որ սահմանամերձ համայնքների զարգացմանն ուղղված ծրագրեր իրականացվել են Հայաստանի սոցիալական ներդրումների հիմնադրամի, «Գյուղական տարածքների տնտեսական զարգացման ԾԻԳ» ՊՀ-ի, «Գյուղատնտեսական բարեփոխումների աջակ​​ցության ԾԻԳ» ՊՀ-ի, ինչպես նաև «ՀՄՀ-Հայաստան»-ի կողմից և սահմանամերձ հա​մայնք​նե​րում առկա տարաբնույթ ոլորտային հիմնախնդիրներ լուծելու համար ֆինանսավորման աղբյուր ծառայել են ոչ միայն Հայաuտանի Հանրապետության պետական բյուջեի միջոցները, այլև միջազգային կազմակերպությունների և դոնորների տրամադրած վարկերն ու դրամաշնորհները:
ՀUՆՀ կողմից ՀՀ uահմանամերձ տարածաշրջաններում իրականացվել են 45 ծրագրեր` շուրջ 3 մլն ԱՄՆ դոլար ընդհանուր արժեքով, այդ թվում` 20 ծրագիր խմելու ջրի, 13 ծրագիր` ոռոգման, 4 ծրագիր` կոյուղագծերի, 2 ծրագիր` ճանապարհաշինության, 2 ծրագիր` հեռուuտաաշտարակի կառուցման, մեկական` դպրոցաշինության, համայնքային կենտրոնի կառուցման, հեռախոuակապի, հեղեղատարի կառուցման: 
Այսօր սահմանամերձ տարածաշրջանների համայնքների զարգացման նպատակով «Հա​յաստան հա​մա​հայկական հիմնադրամի», «Հայաստանի սոցիալական ներդրումների հիմնադրամի» և «Գյու​ղա​կան տարածքների տնտեսական զարգացման» ՊՀ-ի կողմից իրականացվում են խմելու և ոռոգման ջրերի, կոյուղագծերի, ճանապարհաշինության,  հեռուuտաաշտարակի կառուցման, դպրո​ցա​​շինու​թյան, համայնքային կենտրոնի կառուցման, հեռախոuակապի, հեղեղատարի կառուցման ծրա​գրեր: Մասնավորապես` «Գյուղատնտեսության զարգացման միջազգային հիմնադրամի» (IFAD) ծրա​գրերի շրջանակներում ներկայումս իրականացվում է ոռոգման ջրագծի կառուցումը, որի արդյունքում ՀՀ Տավուշի Կոթի, Ոսկեպար, Բաղանիս և Ոսկևան սահմանամերձ համայնքներում ոռո​գելի կդառնա շուրջ 1100 հա հողատարածք: 

ՀՀ կառավարության համապատասխան որոշմամբ հաստատվել է Հայաստանի Հանրա​պետության սահմանամերձ բնակավայրերում ռմբակոծությունների հետևանքով վնասված բնա​կելի տների բնակիչների բնակարանային պայմանների բարելավման ծրագիրը, որով նա​խա​տես​վել է պետական աջակցության միջոցով վերականգնել ՀՀ սահմանամերձ բնակավայրերի ռմբակո​ծու​թյունների հետևանքով անօթևան մնացած ընտանիքների բնակելի տները, ինչպես նաև ամրապնդել բնակավայրերը: 

Սահմանամերձ տարածաշրջանների հիմնախնդիրների լուծման ուղղությամբ ՀՀ կա​ռավա​րության համապատասխան որոշումներով ընդունվել են Հայաստանի Հանրապետության Սյունիքի մարզի Մեղրու տարածաշրջանի, Տավուշի մարզի հիմնախնդիրների լուծման միջոցառումների և մի շարք այլ ծրագրեր:

ՀՀ մարզերում, մասնավորապես սահմանամերձ տարածաշրջաններում արտագաղթի միտումը կան​խելու նպատակով ՀՀ կառավարության 2010 թվականի համար գերակա խնդիր է սահմանվել ՀՀ մար​զերում երիտասարդ ընտանիքների կողմից մատչելի գներով բնակարանների ձեռքբերմանը միտ​ված պետական նպատակային բնակարանաշինության կազմակերպումը, որով ակնկալվում է ՀՀ մար​զե​​րում երիտասարդ ընտանիքներին մատչելի գներով բնակարանների ձեռքբերման հնարավո​րու​թյունների ստեղծում, արտագաղթի նվազեցում և համայնքների զարգացում: 

Հարկ ենք համարում նշել նաև, որ 2008-2011թթ. Հայաստանի Հանրապետության կա​ռա​վարությունը հարկաբյուջետային բնագավառում  քաղաքականություն իրականացնելիս նպա​տա​կա​հարմար չի գտել առանձին դեպքերում (ֆիզիկական անձանց, իրավաբանական անձանց, տե​ղա​կան ինքնակառավարման մարմիններին) հարկային արտոնություններ տրամադրելը: Բացա​ռու​թյուն են կազմել այն միջոցառումները, որոնք ունեցել են ընդգծված հակաճգնաժամային բնույթ: Ուստի, վերջին տարիներին առանձին համայնքների կամ համայնքների խմբի որևէ հար​կա​տեսակի մասով հարկային արտոնություններ չեն տրամադրվել: Փաստ է, որ մի շարք ոչ սահմանամերձ համայնքներ իրենց հնարավորություններով զիջում են սահմանամերձ համայնքներին: Վերջին տա​րի​ներին  հարկային արտոնություն տրամադրվել է ոչ թե առանձին համայնքների, այլ  Հայաս​տա​նի Հանրապետության բոլոր համայնքներին, այդ թվում սահմանամերձերին:
Կից ներկայացվում են  Հայաստանի Հանրապետության 2008, 2009, 2010  2011թ. համար թվա​կաններին ՀՀ պետական բյուջեով սահմանամերձ բնակավայրերի գծով նախատեսված և կա​տարված ծախսերը: 

Ելնելով շարադրվածից, Հայաստանի Հանրապետության կառավարությունը նպատա​կա​հարմար չի համարում ներկայացված օրենքների նախագծերի փաթեթի ընդունումը:

Միաժամանակ հայտնում ենք, որ, ներկայացված օրենքների նախագծերի փաթեթը Հա​յաս​տա​​նի Հան​​​րա​պե​տու​թյան Ազգային ժողովում քննարկելիս, հարակից զեկուց​մամբ հանդես կգա Հա​​յաս​տանի Հան​րա​պետության տարածքային կառավարման նախարարի առաջին տեղակալ Վաչե Տերտերյանը:


Կից ներկայացվում է 2002 թվականի փետրվարի 21-ի N163 որոշմամբ սահմանված համայնքների հողի հարկի և գույքահարկի 2011թ. հաշվարկային ցուցանիշների վերաբերյալ տեղեկանքը և օրենքների նախագծերի կարգավորման ազդե​ցու​թյան գնահատականը:  

    Հարգանքով` 







ՏԻԳՐԱՆ ՍԱՐԳՍՅԱՆ

ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ

««Հողի հարկի արտոնությունների մասին» Հայաստանի Հանրապետության օրենքում լրացումներ կատարելու մասին» և ««Գույքահարկի մասին»  Հայաստանի Հանրապետության օրենքում լրացում կատարելու մասին» ՀՀ օրենքների նախագծերի ընդունման դեպքում

          ««Հողի հարկի արտոնությունների մասին» Հայաստանի Հանրապետության օրենքում լրացումներ կատարելու մասին» և ««Գույքահարկի մասին»  Հայաստանի Հանրապետության օրենքում լրացում կատարելու մասին» ՀՀ օրենքների նախագծերի ընդունումը առողջապահության բնագավառի վրա ազդեցություն չի ունենա:
ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ
«Հողի հարկի արտոնությունների մասին» Հայաստանի Հանրապետության օրենքում լրացումներ կատարելու մասին» և «Գույքահարկի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի փաթեթի                           բնապահպանության բնագավառում  կարգավորման
1. «Հողի հարկի արտոնությունների մասին» Հայաստանի Հանրապետության օրենքում լրացումներ կատարելու մասին» և «Գույքահարկի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի (այսուհետ` օրենքների) փաթեթի ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

 2. Օրենքների նախագծերի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

 3. Օրենքների  նախագծերը  բնապահպանության ոլորտին չեն առնչվում, այդ  ոլորտը կանոնակարգող իրավական ակտերով ամրագրված uկզբունքներին և պահանջներին չեն հակասում: 

Օրենքների կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 

[image: image1.jpg]



եզրակացություն

«Հողի հարկի արտոնությունների մասին» ՀՀ օրենքում լրացումներ կատարելու մասին» և «Գույքահարկի մասին» ՀՀ օրենքում լրացում կատարելու մասին» ՀՀ օրենքի նախագծի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման

«Հողի հարկի արտոնությունների մասին» ՀՀ օրենքում լրացումներ կատարելու մասին» և «Գույքահարկի մասին» ՀՀ օրենքում լրացում կատարելու մասին» ՀՀ օրենքների նախագծերի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ Նախագիծը վերաբերում է ՀՀ սահմանամերձ բնակավայրերի գյուղատնտեսական նշանակության հողերը հողի հարկից ազատելուն և Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում։
ԵԶՐԱԿԱՑՈՒԹՅՈՒՆ

«Հողի հարկի արտոնությունների մասին» Հայաստանի Հանրապետության օրենքում լրացումներ կատարելու մասին», «Գույքահարկի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի մրցակցության բնագավառում կարգավորման ազդեցության գնահատման

«Հողի հարկի արտոնությունների մասին» Հայաստանի Հանրապետության օրենքում լրացումներ կատարելու մասին», «Գույքահարկի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերով (այսուհետ` Նախագծեր) սահմանամերձ (Ադրբեջանի Հանրապետության հետ) բնակավայրերը ազատվում են գույքահարկից, իսկ սահմանամերձ բնակավայրերի գյուղատնտեսական նշանակության հողերը` հողի հարկից:

 Նախագծերի մրցակցության բնագավառում ազդեցության գնահատման գործընթացի նախնական փուլում պարզվել է, որ Նախագծերով կարգավորվող շրջանակները չեն առնչվում ապրանքային շուկաների հետ, ուստի և Նախագծերի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծերի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:
ԵԶՐԱԿԱՑՈՒԹՅՈՒՆ

<<Հողի հարկի արտոնությունների մասին>> Հայաստանի Հանրապետության օրենքում լրացումներ կատարելու մասին>> և <<Գույքահարկի մասին>> Հայաստանի Հանրապետության օրենքում լրացում կատարելու մասին>> Հայաստանի Հանրապետության օրենքների  նախագծերի /այսուհետ` Նախագծեր/` սոցիալական պաշտպանության ոլորտում կարգավորման ազդեցության գնահատման 
Նախագծերի` սոցիալական պաշտպանության ոլորտում կարգավորման ազդեցության գնահատումն իրականացվել է Հայաստանի Հանրապետության կառավարության 2010 թվականի հունվարի 14-ի <<Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին>> N 18-Ն որոշման համաձայն:

Նախագծերը սոցիալական պաշտպանության ոլորտում ունեն դրական ազդեցություն: 
ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ
ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
««Հողի հարկի արտոնությունների մասին» Հայաստանի Հանրապետության օրենքում լրացումներ կատարելու մասին» և ««Գույքահարկի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի վերաբերյալ
««Հողի հարկի արտոնությունների մասին» Հայաստանի Հանրապետության օրենքում լրացումներ կատարելու մասին» և ««Գույքահարկի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերն իրենց մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չեն պարունակում։
ԵԶՐԱԿԱՑՈՒԹՅՈՒՆ

«Հողի հարկի արտոնությունների մասին» Հայաստանի Հանրապետության օրենքում լրացումներ կա​տարելու մա​սին» եւ «Գույքահարկի մասին»  Հայաստանի Հանրապետության օրենքում լրացում կատարելու մասին»  ՀՀ օրենքների նախագծերի բյուջետային բնագավառում կարգավորման ազդեցության գնահատման 
«Հողի հարկի արտոնությունների մասին» Հայաստանի Հանրապետության օրենքում լրա​ցում​ներ կա​տարելու մա​սին» ՀՀ օրենքի նախագծով առաջարկվում է հողի հարկի գծով արտո​նութ​յուններ սահմանել նաեւ Հայաստանի Հանրապետության սահմանամերձ (Ադրբեջանի հա​րեւա​նությամբ) բնակավայրերի գյուղատնտեսական նշանակության հողերի համար:

«Գույքահարկի մասին»  Հայաստանի Հանրապետության օրենքում լրացում կատարելու մա​սին» ՀՀ օրենքի նախագծով առաջարկվում է գույքահարկի արտոնություն սահմանել նաեւ Հայաս​տանի Հանրապետության սահմանամերձ (Ադրբեջանի հարեւանությամբ) բնակա​վայ​րե​րի համար:

Հաշվի առնելով վերոշարադրյալը` ներկայացված նախագծերի ընդունման դեպքում տեղի կունենա տեղական բյուջեների եկամուտների նվազում: 

«Համայնքի բյուջեի եկամուտները նվազեցնող` Հայաստանի Հան​րա​պե​տության օրենքների կի​րարկման արդյունքում համայնքի բյուջեի եկամուտների կորուստները պետության կողմից փոխհատուցելու կարգի մասին» ՀՀ օրենքով համայնքի բյուջեի եկամուտների նվազեցումը են​թա​կա է պետական բյուջեից փոխհատուցման` օրենքն ուժի մեջ մտնելու տարվան եւ դրան հա​ջոր​​դող երկու տարիների համար:

Հաշվի առնելով, որ փոխհատուցման ժամանակահատվածի յուրաքանչյուր տարվա համար պե​տության կողմից համայնքների բյուջեներին փոխհատուցման ենթակա գումարները հատ​կաց​վում են տվյալ տարվան հաջորդող երկրորդ տարվա պետական բյուջեից, համայնքների եկա​մուտների նվազումը տեղի կունենա օրենքի ընդունման տարվան հաջորդող երկրորդ տար​վանից սկսած: 

Միաժամանակ, հաշվի առնելով վերոնշյալ հողերի վերաբերյալ տեղե​կա​տվության բացա​կա​յութ​յունը նախագծերի բյուջետային բնագավառում կար​գա​վոր​ման ազդեցության կոնկրետ գնա​հատում հնարավոր է իրականացնել ՀՀ կա​ռա​վարության 2010 թվականի հոկ​տեմ​բերի 28-ի նիստի N 42 ար​ձա​նա​գրության 1-ին կետով հա​վա​նության արժանացած «Նորմատիվ իրա​վա​կան ակտերի նա​խա​գծե​րը` բա​ցա​ռությամբ «Հա​յաս​տանի Հանրապետության պե​տա​կան բյու​ջեի մասին» Հայաստա​​նի Հան​րա​պետության օրեն​քի նախագծի, ներկայացնելու» ուղե​ցույցի 3-րդ կետով սահ​ման​​ված ձեւա​չա​փով ներ​կա​յացված տեղեկանքի եւ անհրաժեշտ հաշվարկ հիմ​նա​վո​րումների առ​կայության պարագայում:
Նախագծերի թե ընդունումը եւ թե չընդունումը ՀՀ պետական բյուջեի եւ ՀՀ համայնքների բյուջեների ծախսերի եւ բյուջետային քաղաքականության փոփոխման չի հանգում:

         N.……..…………………         
ՀՀ կառավարության աշխատակազմի 
ղեկավար

պարոն  Դ. ՍԱՐԳՍՅԱՆԻՆ

ՀՀ կառավարության  07.12.2011թ.

N 02/10.1/19758-11 

Հարգելի պարոն Սարգսյան


Ի կատարումն ՀՀ վարչապետի հանձնարարականի և տարածքային զարգացման և բնապահպանական նախարարական կոմիտեի 01.12.2011թ. նիստի թիվ 24.9/[97576]-11 2-րդ կետի  հանձնարարականի ՀՀ տարածքային կառավարման նախարարությունը ներկայացնում է «Հողի հարկի արտոնությունների մասին Հայաստանի Հանրապետության օրենքում լրացումներ կատարելու մասին» և «Գույքահարկի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքների նախագծերի փաթեթի վերաբերյալ ՀՀ կառավարության եզրակացության նախագծի խմբագրված տարբերակը:
Հարգանքով՝











Վ. ՏԵՐՏԵՐՅԱՆ
Տեղական ինքնակառավարման 
վարչություն 511347

ԱՌԱՋԻՆ ՏԵՂԱԿԱԼ

         N.……..…………………     

ՀՀ կառավարության աշխատակազմի ղեկավար
պարոն  Դ. ՍԱՐԳՍՅԱՆԻՆ
ՀՀ վարչապետի 11.11.2011թ.

N 02/10.1/18304-11 (կետ 1)
Հարգելի պարոն Սարգսյան

 «Հողի հարկի արտոնությունների մասին Հայաստանի Հանրապետության օրենքում լրացումներ կատարելու մասին» և «Գույքահարկի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքների նախագծերը քննարկվել են ՀՀ ֆինանսների և ՀՀ արդարադատության նախարարությունների հետ համատեղ, ինչի արդյունքում հայտնում ենք հետևյալը:


ՀՀ սահմանամերձ բնակավայրերի գյուղատնտեսական հողերի մասով հողի հարկի արտոնություն սահմանելու հարցը քննարկելիս անհրաժեշտ է հաշվի առնել, որ «Հողի հարկի արտոնությունների մասին» ՀՀ գործող օրենքի 2-րդ հոդվածի 1-ին մասի համաձայն ՀՀ սահմանամերձ բնակավայրերի մարտական գործողությունների հետեւանքով չօգտագործվող հողատարածքները 1994 թվականից ազատված են հողի հարկից, որոնց կազմում ընդգրկված են նաև գյուղատնտեսական նշանակության հողերը:


ՀՀ կառավարության 2002 թվականի փետրվարի 21-ի N163 որոշմամբ հաստատվել է Հայաստանի Հանրապետության՝ մարտական գործողությունների հետևանքով չօգտագործվող հողատարածքներ ունեցող սահմանամերձ բնակավայրերի ցանկը: Այդ ցանկում ընգրկված բնակավայրերի հողի հարկը կազմում է 88274,0 հազ. դրամ (որի զգալի ծավալը կազմում է գյուղատնտեսական նշանակության հողերի հարկը), իսկ գույքահարկը՝ 48,116.8 հազ. դրամ: Այդ գումարները կազմում են սահմանամերձ համայնքների բյուջեների եկամուտների զգալի մասը՝ հողի հարկի մասով միջինը 37% (առանձին համայնքների համար այդ ցուցանիշը հասնում է 74%-ի), իսկ գույքահարկի մասով միջինը 20% (առանձին համայնքների համար մինչև 45%): Համայնքներին նշված գումարներից զրկելը կնշանակի ծայրաստիճան նվազեցնել տեղական ինքնակառավարման մարմինների կողմից բնակչությանը մատուցվող ծառայությունների առանց այդ էլ ոչ բավարար քանակը: 


Ի հավելումն ասվածի՝ նշենք, որ 2008-2011թթ. ՀՀ կառավարությունը հարկաբյուջետային բնագավառում  քաղաքականություն իրականացնելիս նպատակահարմար չի գտել առանձին դեպքերում (ֆիզիկական անձանց, իրավաբանական անձանց, տեղական ինքնակառավարման մարմիններին) հարկային արտոնություններ տրամադրելը: Բացառություն են կազմել այն միջոցառումները, որոնք ունեցել են ընդգծված հակաճգնաժամային բնույթ: Ուստի, վերջին տարիներին առանձին համայնքների կամ համայնքների խմբի որևէ հարկատեսակի մասով հարկային արտոնություններ չեն տրամադրվել, հաշվի առնելով նաև այն փաստը, որ ՀՀ-ում սահմանամերձ համայնքները տարբերվում են համայնքային ենթակառուցվածքների, ֆինանսական հնարավորությունների, տնտեսական զարգացվածության տեսանկյունից: Բացի այդ, փաստ է, որ մի շարք ոչ սահմանամերձ համայնքներ իրենց հնարավորություններով զիջում են սահմանամերձ համայնքներին: Այսպիսով, վերջին տարիներին  հարկային արտոնություն տրամադրվել է` ոչ թե առանձին համայնքների, այլ  ՀՀ բոլոր համայնքներին, այդ թվում սահմանմերձներին:


Հաշվի առնելով վերոգրյալը, և այն, որ սահմանամերձ բնակավայրերի ցանկում ընդգրկված համայնքները հիմնականում ունեն փոքր ազգաբնակչություն, ինչի հետևանքով պետության կողմից տրվող ֆինանսական համահարթեցման դոտացիաների քանակը նվազագույն է, գտնում ենք, որ ներկայացվող նախագծերի ընդունումը նպատակահարմար չէ: Օրինագծերի ընդունումը նպատակահարմար գտնվելու դեպքում՝ դրանց ընդունման կարևոր նախապայման ենք համարում պետության կողմից համայնքի բյուջեի եկամուտների կորուստների ամենամյա փոխհատուցումը:



Կից ներկայացվում են նախագծի վերաբերյալ ՀՀ ֆինանսների և ՀՀ արդարադատության նախարարությունների դիրքորոշումները, ինչպես նաև 2002 թվականի փետրվարի 21-ի N163 որոշմամբ սահմանված համայնքների հողի հարկի և գույքահարկի 2011թ. հաշվարկային ցուցանիշների վերաբերյալ տեղեկանքը:

Հարգանքով`







Վ. ՏԵՐՏԵՐՅԱՆ

Տեղական ինքնակառավարման
վարչություն, հեռ. 511-347

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ՆԱԽԱՐԱՐ, ՓՈԽՎԱՐՉԱՊԵՏ

պրն. ԱՐՄԵՆ ԳԵՎՈՐԳՅԱՆԻՆ

Հարգելի պարոն Գեւորգյան.

Ի կատարումն Հայաստանի Հանրապետության վարչապետի ս.թ. նոյեմբերի 11-ի թիվ 02/10.1/18304-11 հանձնարարականի 1-ին կետի` ՀՀ ԱԺ պատգամավորներ Խաչիկ Հարութ​յու​ն​յա​նի, Հեղինե Բիշարյանի եւ Մարզպետունի Մանուկյանի կողմից օրենսդրական նախա​ձեռ​նութ​յան կարգով ներկայացված «Հողի հարկի արտոնությունների մասին» Հայաստանի Հան​րա​պետության օրենքում լրացումներ կա​տարելու մա​սին» եւ «Գույքահարկի մասին»  Հա​յաս-տա​նի Հանրապետության օրենքում լրացում կատարելու մասին» Հայաստանի Հանրապետ​ութ​յան օրենքների նախագծերի վե​րաբերյալ հայտնում ենք հետեւյալը:

«Հողի հարկի արտո​նությունների մասին» Հայաստանի Հանրապետության օրենքում լրա​ցում​ներ կատարելու մասին» ՀՀ օրենքի նախագծով առաջարկվում է հողի հարկից ազա​տել ՀՀ սահմանամերձ բնակավայրերի գյուղատնտեսական հողերը: 

ՀՀ սահմանամերձ բնակավայրերի գյուղատնտեսական հողերի մասով հողի հարկի ար​տո​նութ​յուն սահմանելու հարցը քննարկելիս անհրաժեշտ է հաշվի առնել, որ «Հողի հարկի ար​տո​նությունների մասին» ՀՀ գործող օրենքի 2-րդ հոդվածի 1-ին մասի համաձայն ՀՀ սահ​մա​նա​մերձ ​բնակավայրերի մար​տա​կան գոր​ծո​ղու​թյունների հետեւանքով չօգ​տա​գործ​վող հո​ղա​տա​րածք​ները 1994 թվականից ազատված են հողի հարկից, որոնց կազմում ընդ​գրկված են նաեւ գյուղատնտեսական նշանակության հողերը` համաձայն ՀՀ կա​ռա​վարության 2001 թվա​կանի սեպտեմբերի 18-ի «Հողի հարկի արտոնությունների մասին» Հայաստանի Հանրա​պե​տութ​յան օրենքի կիրարկումն ապահովող միջոցառումների մասին» թիվ  875 որոշման: 

Ինչ վերաբերվում է «Գույքահարկի մասին»  Հայաստանի Հանրապետության օրենքում լրա​ցում կատարելու մասին» ՀՀ օրենքների նախագծով ներկայացված առաջարկությանը, հայտ​նում ենք, որ “Գույքահարկի մա​սին” Հայաստանի Հանրա​պետութ​յան օրենքի 15-րդ հոդ​վածի 3-րդ կե​տով` Հա​յաստանի Հան​րապետության կառավարության սահ​​մանված կարգով հա​մայն​քի ավագանին կարող է սահ​մանել գույքահարկի գծով արտո​նութ​​յուններ` տվյալ տարվա հա​մար գույքահարկի գծով հա​մայնքի բյուջեում հաստատված եկամուտների 10 տո​կո​սի չափով, ինչը նշանակում է, որ հար​ցը կա​րող է կարգավորվել հա​մայն​քի ավագանու կող​մից ար​տո​​նու​թյունների տրամադրման շրջա​նակ​նե​րում: 

Հաշվի առնելով վերոշարադրյալը, հայտնում ենք, որ ներկայացված նախագծերով առա​ջարկ​վող հողի հարկի եւ գույքահարկի գծով սահմանամերձ շրջանների համար արտո​նութ​յուններ սահմանման հարցը կարիք ունի լրացուցիչ քննարկման:

Միաժամանակ վերոնշյալ հանձնարարականի 2-րդ կետի կապակցությամբ ներկայաց​նում ենք «Հողի հարկի արտոնությունների մասին» Հայաստանի Հանրա​պետության օրեն​քում լրա​ցում​ներ կա​տարելու մա​սին» եւ «Գույքահարկի մասին»  Հայաստանի Հանրապե​տության օրեն​քում լրացում կատարելու մասին»  ՀՀ օրենքների նախագծերի բյուջետային բնագավառում կար​գա​վորման ազդեցության գնահատման եզրակացությունը:

Առդիր` 2 թերթ:

ՀԱՐԳԱՆՔՈՎ





ՎԱՉԵ ԳԱԲՐԻԵԼՅԱՆ
Կատ.` Տուրքերի եւ այլ պարտ. վճարների գծով
քաղաք. եւ վարչարարության մեթոդ. բաժին
Հեռ. 595 338  

       ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
««Հողի հարկի արտոնությունների մասին» Հայաստանի Հանրապետության օրենքում լրացումներ կատարելու մասին» և ««Գույքահարկի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի վերաբերյալ

««Հողի հարկի արտոնությունների մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի /այսուհետ` նախագիծ/ 1-ին հոդվածում անհրաժեշտ է ճիշտ նշել օրենքի ընդունման ամիսն ու ամսաթիվը, մասնավորապես` «ապրիլի 12-ի» բառերն անհրաժեշտ է փոխարինել «մարտի 20-ի» բառերով:


Նույն հոդվածում «կետը» բառն անհրաժեշտ է փոխարինել «մասը» բառով, իսկ «ենթակետերով» բառը «կետերով» բառով` նկատի ունենալով «Իրավական ակտերի մասին» ՀՀ օրենքի 41-րդ հոդվածի պահանջները:


Նույն դիտողությունը վերաբերում է նաև նախագծի 1-ին հոդվածի 1.2-րդ կետին, ինչպես նաև ««Գույքահարկի մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի 1-ին հոդվածին:

Իրավական ակտերի փորձաքննության

գործակալության պետ`







Կ. ԽՏՐՅԱՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1. ՀՀ տարածքային կառավարման նախարար, փոխվարչապետ
          պարոն Արմեն Գևորգյանին (հավաք)
   ՀՀ արդարադատության նախարար
         պարոն Հրայր Թովմասյանին
   ՀՀ ֆինանսների նախարար 

         պարոն Վաչե Գաբրիելյանին

-----------------------------------------------------------------------------------------     

       ՀՀ վարչապետի հանձնարարությամբ` խնդրում եմ քննության առնել և ներկայացնել եզ​րա​​կացություն, նշելով կառավարության որոշման կամ այլ իրա​վա​կան ակտի ընդունման անհրաժեշտության դեպքում դրանց ընդուն​ման նա​խա​տես​վող ժամկետները:    Ժամկետ` 5 օր:

2. ՀՀ տարածքային կառավարման նախարար, փոխվարչապետ
          պարոն Արմեն Գևորգյանին (հավաք)
    ՀՀ առողջապահության նախարար
          պարոն Հարություն Քուշկյանին 

    ՀՀ էկոնոմիկայի նախարար
           պարոն Տիգրան Դավթյանին 

     ՀՀ արդարադատության նախարար
           պարոն Հրայր Թովմասյանին 

     ՀՀ ֆինանսների նախարար 

           պարոն Վաչե Գաբրիելյանին
      ՀՀ աշխատանքի և սոցիալական հարցերի նախարար

           պարոն Արթուր Գրիգորյանին

      ՀՀ բնապահպանության նախարար
           պարոն Արամ Հարությունյանին 

--------------------------------------------------------------

     ՀՀ վարչապետի հանձնարարությամբ` խնդրում եմ քննության առնել և տա​լ ՀՀ օրենքների նախագծերի ազդեցության գնա​հա​տա​կանը։  Ժամկետ` 10 օր:
3. Տիկին Ամալյա Ենգոյանին
     տիկին Լիանա Հունանյանին
     պարոն Արթուր Սարգսյանին
     -------------------------------------------

         Խնդրում եմ ամփոփել եզրակացություններ և պատրաստել պատասխանի նախագիծ:  Ժամկետ` 3 օր:
Դավիթ Սարգսյան

.......-ը .................-ի, 20....... թ.

հ/հ..........................

Կատարող. Պետրոս Քացախյան
Հեռ. 515731

Նախագիծ
Պ-1276-09.11.2011-ՏՏ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«Հողի հարկի արտոնությունների մասին» Հայաստանի Հանրապետության օրենքում լրացումներ կատարելու մասին
Հոդված 1. «Հողի հարկի արտոնությունների մասին» Հայաստանի Հանրապետության 2001 թվականի ապրիլի 12-ի, ՀՕ-162 օրենքի (այսուհետ օրենք) 2-րդ հոդվածի 1-ին կետը լրացնել 1.1 եւ 1.2 ենթակետերով` հետեւյալ բովանդակությամբ. 

1.1. Հայաստանի Հանրապետության սահմանամերձ (Ադրբեջանի Հանրապետության հետ) բնակավայրերի գյուղատնտեսական նշանակության հողերը ազատվում են հողի հարկից. 

1.2. Սույն հոդվածի 1.1 ենթակետի համաձայն` արտոնություն ստացող բնակավայրերի ցանկը հաստատում է ՀՀ Կառավարությունը: 

Հոդված 2. Սույն օրենքը ուժի մեջ է մտնում 2012թ-ի հունվարի 1-ից: 
Նախագիծ
Պ-12761-09.11.2011-ՏՏ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«Գույքահարկի մասին» Հայաստանի Հանրապետության օրենքում լրացում կատարելու մասին
Հոդված 1. «Գույքահարկի մասին» Հայաստանի Հանրապետության 2002 թվականի դեկտեմբերի 26-ի թիվ ՀՕ-491-Ն օրենքի (այսուհետ օրենք) 15-րդ հոդվածի 1-ին կետը լրացնել նոր` 8-րդ ենթակետով. 

8).  Հայաստանի Հանրապետության սահմանամերձ (Ադրբեջանի Հանրապետության հետ)  բնակավայրերը, որոնց ցանկը հաստատում է ՀՀ Կառավարությունը»: 

ՀԻՄՆԱՎՈՐՈՒՄ 

«Հողի հարկի արտոնությունների մասին» եւ «Գույքահարկի մասին»  Հայաստանի Հանրապետության օրենքներում  լրացումներ կատարելու մասին» Հայաստանի Հանրապետության օրենքների ընդունման անհրաժեշտության մասին: 
«Հողի հարկի արտոնությունների մասին» եւ «Գույքահարկի մասին»   Հայաստանի Հանրա​պե​տու​թյան օրենքներում լրացումներ կատարելու մասին» Հայաստանի Հանրապետության օրենք​նե​րի նախագծերի ընդունումը պայմանավորված է այն հանգամանքով, որ Հայաստանի Ադրբեջանի հետ սահմանակից բնակավայրերը, չնայած պետության կողմից ցուցաբերվող ուշադրությանը, դեռեւս ունեն բազմաթիվ չլուծված խնդիրներ` անկատար  ենթակառուցվածքներ, բնակարանային ու սոցիալական դժվարություններ, ժողովրդագրական ու գյուղատնտեսական խնդիրներ, որոնց լու​​ծումը, հատկապես հաշվի առնելով Ադրբեջանի կողմից հնարավոր ոտնձգությունների հա​վա​նա​կա​նությունը, ուղղակիորեն կապված է մեր երկրի անվտանգության հետ: Նշված փաս​տարկ​ները հաշվի առնելով, օրինագծով առաջարկվում է փոքր-ինչ թեթեւացնել սահմանամերձ համայնքների բնակիչների հոգսը` ազատելով նրանց հողի հարկից եւ գույքահարկից: 

Միեւնույն ժամանակ անհրաժեշտ ենք համարում նշել, որ ըստ Հայաստանի Հանրապետության «Հողային օրենսգրքի» 102-րդ հոդվածի 3-րդ եւ 5-րդ կետերի, գյուղատնտեսական նշանակության հողերը 3 տարվա ընթացքում չօգտագործելը եւ հողի հարկը 3 տարվա ընթացքում չվճարելը եւ 4-րդ տարվա ընթացքում պարտքը չմարելը հիմք կարող է հանդիսանալ սեփականաշնորհված հողամասի նկատմամբ իրավունքների հարկադիր դադարեցման համար: այս հիմքերով, ճիշտ է իրականում որեւէ գործընթաց դեռեւս չի իրականացվել, սակայն միեւնույն է, դրա վտանգը պահպանվում է: 

Ընդհանուր վերլուծությունը ցույց է տալիս, որ չնայած Ազգային Ժողովի կողմից արդեն տրա​մադ​ր​ված արտոնություններին, սահմանամերձ շատ գյուղերի բնակիչներ` ներկա դրությամբ, պե​տո​ւ​թյա​​նը պարտք են մի  քանի  տարիների հողի հարկ եւ  գույքահարկ, որոնց վճարումը առա​ջի​կա​յում եւս կապված է լինելու մեծ դժվարությունների հետ` դրանից բխող բացասական հետեւանքներով: 

Օրինագծով սահմանվում է, որ արտոնություններ ստացող համայնքների ցանկը հաստատում է ՀՀ կառավարությունը: Այս դրույթը հնարավորություն կտա կառավարությանը յուրաքանչյուր տարի արտոնություններ սահմանել համապատասխան համայնքներին` ելնելով տվյալ տարվա բյուջեի հնարավորություններից: 
  
Առաջարկվող լուծումները եւ ակնկալվող արդյունքները 
Վերոհիշյալ խնդիրները կարգավորելու նպատակով առաջարկվում է սահմանամերձ (Ադրբեջանի Հանրապետության հետ) բնակավայրերի վարչական տարածքներում գտնվող գյուղատնտեսական նշանակության հողերի նկատմամբ կիրառել արտոնություններ, այն է` ֆիզիկական անձանց ազատել գյուղատնտեսական հողատարածքների հողի հարկից եւ գույքահարկից: Նախագծերի ընդունման արդյունքում ակնկալվում է, որ  պետական եւ համայնքային բյուջեները մեծ կորուստներ չեն կրելու, դրա փոխարեն կամրացվեն մեր սահմանային համայնքները, գյուղացուն հնարավորություն կտրվի մնալ իր հողի վրա եւ մշակել այն: 
ՀՈՂԻ ՀԱՐԿԻ ԱՐՏՈՆՈՒԹՅՈՒՆՆԵՐԻ ՄԱՍԻՆ 
  
 
	ՀՈԴՎԱԾ 2. 
	ՍԱՀՄԱՆԱՄԵՐՁ ԲՆԱԿԱՎԱՅՐԵՐԻ ՉՕԳՏԱԳՈՐԾՎՈՂ ՀՈՂԱՏԱՐԱԾՔՆԵՐԻ ՀԱՄԱՐ ՀՈՂԻ ՀԱՐԿԻՑ ԱԶԱՏԵԼԸ 


 
1. Հայաստանի Հանրապետության սահմանամերձ բնակավայրերի՝ մարտական գործողությունների հետևանքով չօգտագործվող հողատարածքները 1994 թվականից ազատվում են հողի հարկից:

Հայաստանի Հանրապետության սահմանամերձ բնակավայրերի՝ մարտական գործողությունների հետևանքով չօգտագործվող հողատարածքների համար հողի հարկ վճարողներն ազատվում են 1994 թվականի և հետագա տարիների համար հաշվարկված հողի հարկը սահմանված ժամկետներում չվճարելու համար հաշվարկված տույժերից: 
1.1. Հայաստանի Հանրապետության սահմանամերձ (Ադրբեջանի Հանրապետության հետ) բնակավայրերի գյուղատնտեսական նշանակության հողերը ազատվում են հողի հարկից. 

1.2. Սույն հոդվածի 1.1 ենթակետի համաձայն` արտոնություն ստացող բնակավայրերի ցանկը հաստատում է ՀՀ Կառավարությունը: 

2. Սույն հոդվածի 1-ին կետի համաձայն արտոնություն ստացող բնակավայրերի ցանկը հաստատում է Հայաստանի Հանրապետության կառավարությունը, իսկ չօգտագործվող հողատարածքներինը` մարզպետը: 

3. Մինչև սույն օրենքի ուժի մեջ մտնելը սույն հոդվածով սահմանված հարկ վճարողների կողմից 1994 թվականի և հետագա տարիների համար վճարված հողի հարկի, ինչպես նաև այն սահմանված ժամկետից ուշ վճարելու համար տույժերի գումարները հաշվանցվում են հարկատուների` նույն համայնքի տարածքում գտնվող հարկվող օբյեկտների հողի հարկի և գույքահարկի ընթացիկ կամ առաջիկա վճարումների հաշվին:

(2-րդ հոդվածը խմբ., փոփ. 28.06.02 ՀՕ-400-Ն) 
 
ԳՈՒՅՔԱՀԱՐԿԻ ՄԱՍԻՆ
	Հոդված 15.
	Գույքահարկի գծով արտոնությունները


 
1. Գույքահարկից ազատվում են` 

1) Հայաստանի Հանրապետության օրենսդրությանը համապատասխան` գծային ինժեներատրանսպորտային շինությունները, եթե դրանցից օգտվելու համար վճար չի գանձվում. 

2) ջրամբարները. 

3) Հայաստանի Հանրապետության օրենսդրությամբ սահմանված պետական սեփականություն համարվող պատմամշակութային նշանակության հարկվող օբյեկտ համարվող շինությունները` Հայաստանի Հանրապետության կառավարության սահմանած ցանկին համապատասխան, ինչպես նաև կրոնական կազմակերպություններին սեփականության իրավունքով պատկանող՝ մինչև 1991 թվականը կառուցված Հայաստանի Հանրապետության օրենսդրությամբ սահմանված դասակարգմանը համապատասխան՝ կրոնական, պաշտամունքային շենքերն ու շինությունները: Կրոնական կազմակերպություններն ազատվում են նաև իրենց սեփականության իրավունքով պատկանող՝ սույն կետում նշված շենքերի և շինությունների համար 2007 թվականի հունվարի 1-ի դրությամբ հաշվարկված գույքահարկի, ինչպես նաև այդ գումարները օրենսդրությամբ սահմանված ժամկետներում չվճարելու համար հաշվարկված՝ հարկային օրենսդրությամբ սահմանված տույժերի և տուգանքների գումարների վճարումից: Կրոնական կազմակերպություններին սեփականության իրավունքով պատկանող` սույն կետում նշված շենքերի և շինությունների մասով սահմանված հարկային արտոնությունների տրամադրման հետևանքով համայնքների եկամուտների նվազեցումը պետության կողմից փոխհատուցման ենթակա չէ: 

4) Հայաստանի Հանրապետության պաշտպանության մարտական գործողությունների ընթացքում զոհված (մահացած), ծառայողական պարտականությունները կատարելիս անհայտ կորած և օրենքով սահմանված կարգով անհայտ բացակայող կամ մահացած ճանաչված անձանց (կամ ընտանիքի անդամներին) պատկանող գույքը` մինչև այդ անձանց զավակներից մեկի 18 տարին լրանալը:

5) սոցիալական ապահովության մարմիններից արտոնյալ պայմաններով ավտոմեքենաներ ստացած հաշմանդամները` այդ ավտոմեքենաների մասով: Հաշմանդամներին սեփականության իրավունքով պատկանող` սույն կետում նշված ավտոմեքենաների մասով սահմանված հարկային արտոնությունների տրամադրման հետևանքով համայնքների եկամուտների նվազեցումը պետության կողմից փոխհատուցման ենթակա չէ:

6) փոստային կապի ազգային օպերատորը:

7) ազատ տնտեսական գոտու տարածքում գտնվող ազատ տնտեսական գոտու շահագործողներին պատկանող կամ նրանց կողմից օգտագործվող հասարակական և արտադրական նշանակության շենքերը և շինությունները:
8).  Հայաստանի Հանրապետության սահմանամերձ (Ադրբեջանի Հանրապետության հետ)  բնակավայրերը, որոնց ցանկը հաստատում է ՀՀ Կառավարությունը»: 

2. Ծառայության ընթացքում գույքահարկից ազատվում են Հայաստանի Հանրապետության միջազգային պայմանագրերով դաշնակից երկրների, ինչպես նաև Հայաստանի Հանրապետության զինված ուժերում և այլ զորքերում պարտադիր ժամկետային զինվորական ծառայության մեջ գտնվող անձինք` 

1) սեփականության իրավունքով իրենց պատկանող գույքահարկով հարկվող օբյեկտ համարվող` հասարակական և (կամ) արտադրական նշանակության շինություն չհանդիսացող շենքերի և շինությունների և (կամ) փոխադրամիջոցների մասով. 

2) ընդհանուր բաժնային սեփականության իրավունքով իրենց պատկանող` սույն մասի 1-ին կետում նշված` գույքահարկով հարկվող օբյեկտի դեպքում հարկվող օբյեկտի իրենց բաժնի մասով.

3) ընդհանուր համատեղ սեփականության իրավունքով իրենց պատկանող սույն մասի 1-ին կետում նշված գույքահարկով հարկվող օբյեկտի մասով, եթե մյուս համասեփականատերերն անչափահաս կամ անաշխատունակ անձինք են:

Սույն մասի 1-ին, 2-րդ և 3-րդ կետերին համապատասխան, պարտադիր ժամկետային ծառայության ժամկետի ավարտից հետո, գույքահարկից ազատվում են նաև Հայաստանի Հանրապետության զինված ուժերում և այլ զորքերում ծառայություն անցած` ռազմաուսումնական հաստատություններն ավարտած անձինք` հասարակական և (կամ) արտադրական նշանակության շինություն չհանդիսացող մեկ շինության մասով, որի հարկման բազան չի գերազանցում 40.0 մլն դրամը (չգերազանցող մասով) և մեկ փոխադրամիջոցի մասով, որի հարկման բազան չի գերազանցում 150 ձիաուժը (չգերազանցող մասով):

Սույն մասում նշված` սեփականության իրավունքով հարկ վճարողին մեկից ավելի շինություն պատկանելու դեպքում արտոնությունը կիրառվում է հարկ վճարողի կողմից ընտրված շինության նկատմամբ, իսկ արտոնությունների կիրառման համար հիմք է ընդունվում անշարժ գույքի կադաստր վարող լիազոր մարմնի կողմից տրված տեղեկանքը` անձին սեփականության իրավունքով պատկանող շինությունների թվաքանակի և գտնվելու վայրերի մասին, ինչպես նաև շինության գտնվելու վայրի (վայրերի) հաշվառող մարմնի կողմից տրված տեղեկանքը` այլ շինության մասով արտոնություն կիրառված չլինելու մասին: 

Սույն մասով նշված սեփականության իրավունքով հարկ վճարողին մեկից ավելի փոխադրամիջոց պատկանելու դեպքում արտոնությունները կիրառվում են հարկ վճարողի կողմից ընտրված փոխադրամիջոցի մասով, իսկ արտոնությունների կիրառման համար հիմք է ընդունվում ոստիկանության լիազոր մարմնի կողմից տրված տեղեկանքը` անձին սեփականության իրավունքով պատկանող փոխադրամիջոցի թվաքանակի մասին և (կամ) փոխադրամիջոցի գրանցման վայրի հաշվառող մարմնի կողմից տրամադրված տեղեկանքը` այլ փոխադրամիջոցների մասով արտոնություններ կիրառված չլինելու մասին:

Սույն մասով սահմանված արտոնությունները չեն կիրառվում, եթե հարկվող օբյեկտ համարվող գույքը ծառայության ընթացքում կամ ծառայության ավարտից հետո հանձնվել է վարձակալության կամ հավատարմագրային կառավարման, ինչպես նաև եթե հարկվող օբյեկտ համարվող գույքը ձեռք է բերվել ծառայության ժամկետի ավարտից հետո:

Սույն մասով սահմանված հարկային արտոնությունների տրամադրման հետևանքով համայնքների եկամուտների նվազեցումը պետության կողմից փոխհատուցման ենթակա չէ: 

3. Հայաստանի Հանրապետության կառավարության սահմանած կարգով համայնքի ավագանին կարող է սահմանել գույքահարկի գծով արտոնություններ: 

Համայնքի ավագանու սահմանած արտոնության գումարը չի կարող գերազանցել տվյալ տարվա համար գույքահարկի գծով համայնքի բյուջեում հաստատված եկամուտների 10 տոկոսը: 

Համայնքի ավագանու կողմից գույքահարկի գծով սահմանված արտոնությունների գումարի դիմաց Հայաստանի Հանրապետության պետական բյուջեից համայնքի բյուջեին լրացուցիչ դոտացիաներ չեն տրամադրվում: 

4. Օրենքով կարող են սահմանվել գույքահարկի գծով այլ արտոնություններ:

(15-րդ հոդվածը լրաց. 28.11.06 ՀՕ-202-Ն, 19.03.07 ՀՕ-140-Ն, 30.04.08 ՀՕ-54-Ն, խմբ. 26.12.08 ՀՕ-250-Ն, 07.04.09 ՀՕ-82-Ն, լրաց. 25.05.11 ՀՕ-197-Ն)
